
Հայաստանի Հանրապետության կառավարության որոշման
Անհրաժեշտություն - Երևան քաղաքի գլխավոր հատակագծով և Հայաստանի Հանրապետության կառավարության 2006 թվականի սեպտեմբերի 7-ի <<Երևանի գլխավոր հատակագծի /2006-2020թթ./ իրականացման հիմնական միջոցառումների ծրագրի հաստատման մասին>> հ. 1402-Ն որոշման և Երևանի քաղաքապետի 28.11.07թ. հ. 5074-Ա որոշմամբ հաստատված Երևան քաղաքի Կենտրոն թաղային համայնքի տարածքի գոտիավորման նախագծով տարածքներում նախատեսվում է իրականացնել քաղաքաշինական ծրագիր: Քաղաքաշինական ծրագիրը իրականացնելու համար անհրաժեշտ է տարածքի նկատմամբ ճանաչել բացառիկ` գերակա հանրային շահ: 
Միաժամանակ ՀՀ կառավարության 2011թ. հոկտեմբերի 6-ի <<Երևանի քաղաքապետին լիազորություն վերապահելու մասին>> հ. 1437-Ա որոշմամբ Երևանի քաղաքապետը լիազորվել է Հայաստանի Հանրապետության անունից <<Լոկալ Դիվելոփըրզ>> ՍՊ ընկերության հետ կնքել <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 7-րդ հոդվածի 3-րդ մասով նախատեսված` Երևան քաղաքի Պուշկինի, Տերյան, Եզնիկ Կողբացու և Հին Երևանցու փողոցներով պարփակված և Երևան քաղաքի Նալբանդյան, Պուշկինի, Աբովյան փողոցներով և Սախարովի հրապարակով պարփակված տարածքներում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր:
Ընթացիկ իրավիճակը և խնդիրները- Տարածքը ներկայումս կառուցապատված է հին և խարխուլ, տարերայնորեն տեղակայված բնակելի տներով և շենք- շինություններով, որոնք չեն համապատասխանում հակահրդեհային, սանիտարահիգիենիկ, քաղաքաշինական նորմերին և կարող են պատճառ հանդիսանալ արտակարգ իրավիճակների: Տարածքի անմիջական հարևանությամբ գտնվող տարածքների համար նախագծվել և մասնակիորեն իրականացվել են համաքաղաքային ենթակառուցվածքների անբաժանելի մասը կազմող հանգույցներ, արդեն իսկ կառուցապատվել է Հյուսիսային պողոտան:

ՀՀ կառավարության 19.02.2009թ. թիվ 168-Ն որոշման հավելված 1-ի 8-րդ կետով և 28.08.2008թ. հ. 977-Ն որոշման հավելված 1-ի 2-րդ կետով վերը նշված տարածքների նկատմամբ արդեն իսկ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել <<Լոկալ Դիվելոփըրզ>> ՍՊ ընկերությունը: Օրենքի 10-րդ հոդվածի 1-ին կետի համաձայն <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: Հաշվի առնելով <<Իրավունք հաստատող փաստաթղթերը չպահպանված անհատական բնակելի տների կարգավիճակի մասին>> 2008 թվականի հունիսի 10-ի ՀՕ-117-Ն օրենքի շրջանակներում իրականացվող աշխատանքների ծավալը, ինչպես նաև ՀՀ կառավարության 19.02.2009թ. թիվ 168-Ն որոշման հավելված 1-ի 8-րդ կետում նշված հասցեներում գտնվող անշարժ գույքերի սեփականատերերի դիմումը` փոխհատուցումը բնակարանային տարբերակով լուծելու վերաբերյալ` մինչև 2011 թվականի հունվարի 1-ը ՀՀ կառավարության 19.02.2009թ. թիվ 168-Ն որոշման հավելված 1-ի 8-րդ կետում և 28.08.2008թ. հ. 977-Ն որոշման հավելված 1-ի 2-րդ կետում նշված տարածքներում որոշ սեփականատերերի չի ուղարկվել օտարման պայմանագրերի նախագծեր, որոշ սեփականատերերի ուղարկվել է` սակայն չի կնքվել պայմանագրերը: Օրենքի 16-րդ հոդվածի 1-ին կետի ուժով ՀՀ կառավարության 19.02.2009թ. թիվ 168-Ն և 28.08.2008թ. հ. 977-Ն որոշումները տվյալ սեփականության մասով համարվել են անվավեր: Անվավերության հետևանքով օտարվող սեփականության սեփականատերերին, ինչպես նաև այդ սեփականության նկատմամբ գույքային իրավունքներ ունեցողներին պատճառված վնասներ հատուցելու խնդիր մինչ օրս չի առաջացել , իսկ խնդրի  առկայության դեպքում հիմք ընդունելով  ձեռքբերողի և պետության միջև կնքված պայմանագրի համապատասխան դրույթները վնասը կհատուցի ձեռքբերողը` ՀՀ քաղաքացիական օրենսգրքով սահմանված կարգով:
Ներկայումս <<Լոկալ Դիվելոփըրզ>> ՍՊ ընկերության կողմից Պուշկինի 38 հասցեում ՀՀ կառավարության 19.02.2009թ. թիվ 168-Ն որոշման հավելված 1-ի 8-րդ կետում նշված հասցեներում գտնվող անշարժ գույքերի սեփականատերերի խնդրանքով կառուցվում է բազմաբնակարան շենք, որից և փոխհատուցման կարգով բնակարաններ և տարածքներ կստանան վերը նշված սեփականատերերը:
Կարգավորման նպատակը և բնույթը - Երևան քաղաքի գլխավոր հատակագծի համաձայն Երևան քաղաքի Պուշկինի, Տերյան, Եզնիկ Կողբացու և Հին Երևանցու փողոցներով պարփակված և Երևան քաղաքի Նալբանդյան, Պուշկինի, Աբովյան փողոցներով և Սախարովի հրապարակով պարփակված տարածքներում արդեն իսկ հաստատվել է քաղաքաշինական ծրագրերի իրականացման անհրաժեշտությունը և ՀՀ կառավարության 19.02.2009թ. թիվ 168-Ն և 28.08.2008թ. հ. 977-Ն որոշումներով <<Լոկալ Դիվելոփըրզ>> ՍՊ ընկերությունը հանդիսանում էր նշված տարածքների ձեռքբերող: Ընկերության կողմից տարածքներում մասամբ կատարվել են օտարման գործընթացներ և տարածքների նկատմամբ նոր բացառիկ` գերակա հանրային շահ ճանաչելու նպատակը նշված աշխատանքների շարունակումն է ընկերության կողմից և քաղաքաշինական ծրագրի իրականացումը:
   Ակնկալվող արդյունք - Տարածքի նկատմամբ նոր բացառիկ` գերակա հանրային շահ սահմանելը, հնարավորություն կտա ավարտին հասցնել քաղաքաշինական ծրագրի իրականացումը, որով մասնավոր ներդրումների հաշվին Երևանի կենտրոնից կվերանա կիuախարխուլ ոչ uեյuմակայուն, ոչ բավարար խտությամբ և հիմնականում վթարային հանդիuացող բնակելի ֆոնդը և Երևան քաղաքի Պուշկինի, Տերյան, Եզնիկ Կողբացու և Հին Երևանցու փողոցներով պարփակված տարածքում կառուցապատման ծրագրի իրականացմամբ կստեղծվի ներդաշնակ կառուցապատում Հյուսիսային պողոտայի հետ:
Երևանի քաղաքապետ Տարոն Մարգարյան
